
EKSTRAKTI I PROCESVERBALIT

té mbledhjes sé paré té Kuvendit t¢ Komunés sé Prishtinés, mbajtur mé
24.1.2013, e cila filloi né orén 11:00.

Né mbledhje morén pjesé: Avdullah Hoti, nénkryetar i Komunés, Sami Hamiti,
kryesues i Kuvendit, késhilltarét: Hazir Borovci, Shaip Hajrizi, Ismail Kosumi,
Hetem Kupina, Vjollca Dibra - Ibrahimi, Rrahman Ismajli, Rexhep Mustafa,
Bekim Gashi, Tefik Mehmeti, Avdush Dobratiqi, Premtina Rakovica, Muhamet
Nura, Fetah Salihu, Vjollca Rizani, Ajnishahe Azemi, Mustafé Krasniqi, Sarandé
Sadriu, Arta Krasniqi, Luan Jusufi, Sali Krasniqi, Naime Osmani, Bajram Selimaj,
Musli Mehaj, Agim Krasniqi, Flamur Shala, Nexhmije Berisha, Aziz Pacolli,
Remzi Pacolli, Milazim Vitia, Naim Makolli, Donika Surdulli, Nerxhivane Vitia,
Softije Kllokoqi, Valon Hiseni, Shemsi Veseli, Lumnie Rama, Liridon Restelica,
Skénder Recica, Besa Halimi - Zagragja, Shefqet Sylejmani, Meliza Haradinaj,
Astrit Hasani, Mejreme Berisha, Shefki Gashi, Besa Rafuna, Feti Mejdiu, Kimet
Zeqa, Sadri Ramabaja, Aférdita Veliu dhe Engin Beyoglu.

Morén pjesé edhe drejtorét e drejtorive, pérfagésues té OSBE-s€, pérfagésues té
Ministrisé sé¢ Administrimit t& Pushtetit Lokal dhe té mjeteve té informimit.
Mbledhjen e hapi dhe e kryesoi Sami Hamiti, kruesues i Kuvendit.

Fillimisht kryesuesi hapi diskutimimin rreth rendit té dités.

Sadri Ramabaja propozoi qé né kuadér té Informatés pér suksesin e nxénésve né
gjysmévjetorin e paré té vitit shkollor 2012/2013, té jeté né rend dite edhe
shqyrtimi i gjendjes né shkollat e arsimit parauniversitar, konkretisht ¢céshtjen e
cilésisé né kéto shkolla.

se cka ndikon né suksesin ose mos suksesin e nxénésve. Edhe pse jemi munduar,
nuk kemi arritur té krijojmé kapacitetet, té cilat drejtpérdrejté e béjné
monitorimin e procesit arsimor. Kjo ¢éshtje qé e shtron profesori, éshté e drejté,
mirépo kjo duhet té shtrohet né nivel mé té larté, né nivel t&€ ministrisé, sepse kjo
éshté kompetencé e Ministrisé sé Arsimit, Shkencés dhe Teknologjisé.

Naim Makolli propozoi qé né rend dite té hyjé ¢éshtja e pikékalimit kufitar né
tshatin Mutivodé, fshat i cili i pérket rajonit té Malésisé sé Gollakut, ndérsa
gjendet nén kompetencén territoriale té komunés sé Prishtinés. Né kété piké
kalimi kufitar té funksionalizohet sa mé shpejté shérbimi doganor dhe agjencité



tjera, me géllim té ruajtjes sé pages, stabilitetit té brendshém dhe rajonal té
Malésisé sé Gollakut, si pjesé e zhvillimit té pérgjithshém duke lehtésuar tregtiné
e mallrave, garkullimin e njerézve, dhe njékohésisht mbylljen e kufirit pér té
gjitha aktivitetet e kundérligjshme. Me kété kérkesé dua gé t'i drejtohemi nivelit
gendror, qé pikékalimi kufitar i Mutivodés, té pérfshihet né Strategjiné e
menaxhimit té integruar té kufijve.

Mejreme Berisha ngriti njé shqetésim lidhur me emértimin e sheshit “Zahir
Pajaziti”, duke kérkuar nga Kuvendi i Komunés edhe nga organet kompetente,
vecanérisht nga Organizata e Veteranéve té Luftés sé¢ UCK-sé dhe nga veteranét e
Prishtinés, qé sheshi i kryeqytetit toné té emértohet sheshi i tre déshmoréve, i
Zahirit, Hakifit dhe i Edmondit.

Shefki Gashi tha se dogana, mbrojtja e kufirit, e sigurisé, harta topografike e
shpérndarjes sé pozicioneve té ndryshme, nuk jané kompetence e Kuvendit té
komunés sé Prishtinés, por jané né kompetencé té ministrisé pérkatése.

Aziz Pacolli tha se kérkesa e Naim Makollit duhet té iniciohet prej Kuvendit té
Komunés, né ményré qé té kérkohet nga niveli gendror caktimi i kufiri edhe né
até pjesé.

Lidhur me kérkesén e z. Makolli, Kryesuesi tha se ne solidarizohemi me
kérkesén, por nuk éshté céshtje té cilén ne mund ta trajtojmé. Sa i pérket ¢éshtjes
sé ngritur nga znj. Berisha, kjo nuk éshté né kompetence té Kryetarit t¢ Komunés,
por jané njerézit kompetenté dhe shoqatat qé duhet té pajtohen té vendosin pér
kéte céshtje.

Pér ¢éshtjen e ngritur nga z. Ramabaja , rreth cilésisé sé arsimit parauniversitar,
Po ashtu, ta b&jmé njé kérkesé gé té keté njé monitorim mé té madh nga ana e
Ministrisé sé Arsimit.

Me shumicé votash, njé abstenim, u konstatua se u miratua ky
REND DITE:

1. Miratimi i ekstraktit té procesverbalit t¢ mbledhjes sé dymbédhjeté;

2. Informaté pér arkétimin, shpenzimet dhe investimet pér periudhén
1 tetor - 31 dhjetor 2012;

3. Propozimvendimi pér formimin e komisionit vlerésues pér dhénien e
pronés komunale né shfrytézim;

4. Propozimvendimi pér dhénien e strehimores publike né shfrytézim té
pérkohshém Qendrés Rinore dhe programit “Laboratori inovativ”- i
UNICEF-it né Prishting;

5. Propozimvendimi pér dhénien e trafos né shfrytézim KEK-ut -
Distribucionit té shpérndarjes, Njésia né Prishtiné;

6. Propozimvendimi pér plotésimin e Statutit té¢ Qendrés Kryesore té
Mjekésisé Familjare;



7. Propozimvendimi pér dhénien e pajisjeve né shfrytézim NPL
“Hortikultura” SH.A. né Prishtiné;

8. Propozimvendimi pér subvencionimin e mjeteve financiare NLP
“Hortikultura” SH.A. né Prishtiné;

9. Informaté pér suksesin e nxénésve né gjysmévjetorin e paré té vitit
shkollor 2012/2013;

10. Pyetje dhe pérgjigje;

11. Té ndryshme.

Pika e paré

Njézéri u miratua ekstrakti i procesverbalit té mbledhjes sé dymbédhjeté té
Kuvendit.

Pika e dyté

Lidhur me Informatén pér arkétimin, shpenzimet dhe investimet pér
periudhén 1 tetor-31 dhjetor 2012, shkurtimisht té pranishmit i informoi Xhelil
Bekteshi, drejtor i Drejtorisé sé Financave dhe Pronés, duke cekur se né kété
informaté éshté pasqyruar buxheti, i cili éshté i pérbéré nga té hyrat vetanake
dhe nga grantet. N& pjesén tjetér jané pasqyruar té hyrat vetanake, té cilat jané
pérfshiré nga fushat e ndryshme, duke filluar prej lejeve ndértimore e me radhé,
deri te té hyrat tjera, andaj kjo éshté njé informaté e thukté né bazé té té hyrave
dhe shpenzimeve buxhetore pér tremujorin e fundit té vitit 2012.

Tefik Mehmeti, né emér té GP té LDK-sé, tha se kjo éshté njé informaté qé
tregon rrjedhén e parasé. Né bazé té saj, né bazé té tabelave dhe né bazé té
shifrave, vérehet se ka pasur njé rrjedhé té miré, si tek té hyrat vetanake, ashtu
edhe te shpenzimet, pra, realisht éshté tejkaluar pérqindja e planifikimit. Por,
gjithashtu edhe te shpenzimet vérejmé se ka njé tejkalim té kénaqshém né kété
tremujor té fundit. Si Grup Parlamentaré pajtohemi me kété informaté.

Aziz Pacolli né emér té GP té AKR-sé, tha se ne presim raportin pérfundimtar té
shpenzimeve vjetore, dhe atéheré do t'i krahasojmé edhe raportet tremujore, qé
na jané dhéné deri tani, se sa pérputhen me raportin pérfundimtar.

Liridon Restelica, né emér té GP té PDK-sé, tha se po té ishte njé angazhim mé i
shtuar qysh prej fillimit né kété formé, nuk do té kishin tepruar 18,870,000 €, qé i
kané mbetur Komunés pa u shpenzuar pér projekte kapitale. Né arsyetimin ku
thoté qé pjesa mé e madhe e investimeve kapitale qé éshté realizuar né kété
periudhé jané infrastruktura rrugore, projekte rurale urbane, do duhej té
cekeshin né informaté se cilat jané ato projekte. Gjithashtu theksoi se &éshté
shumé shqgetésuese te projektet kapitale, se Prishtina ka nevojé pér investime



kapitale edhe mé té médha, pra nga kjo shihet se afro 42- 43% , faktikisht jané
mjete té buxhetit gé nuk jané shpenzuar.

Shefqet Sylejmani, né emér té GP té AAK-sg, tha se kété informaté e kemi
shqyrtuar né KPF. Eshté tremujori i fundit, pra, si¢ dihet, né katér pjesé éshte
ndaré planifikimi, gjegjésisht realizimi i kétij buxheti, dhe né bazé té analizave té
thukéta, kemi konstatuar dhe konsiderojmé se éshté shumé i pranueshém.

Me gjithé véshtirésité e cekura qé i kemi pasur, né vecanti né realizimin e disa
projekteve, pér cka gjithashtu duhen edhe arsyet pse ndodhin etj, ne pérveg qé
jemi né mbéshtetje té kétij raporti, e pérgézojmé edhe Drejtoriné e Financave dhe
Pronés dhe Komunén né pérgjithési. Kété informaté do ta pérkrahim.

Shefki Gashi né emér t&é GP té LDD-s¢, tha se nga pérqindjet gé i kam nxjerré
nga kjo informaté del se p.sh. 136% taksa nga lejet e ndértimit ¢do tremujor, prej
atyre té planifikuarave 96%, ose shpenzime p.sh. 144%, natyrisht se né periudhén
e fundit té vitit rriten shpenzimet, rriten pagesat et;.

Kété informaté si té tillé, nése éshté reale, ne e pérkrahim.

Feti Mehdiu, né emér té GP té Partisé sé Drejtésisé, tha se né parim edhe ne do ta
pérkrahim késhtu si¢ éshté si informaté, pasi qé njé informaté mé komplete do té
jeté mé voné.

Aférdita Veliu, né emér té Lévizjes Vetévendosje, tha se nga té dhénat e késaj
pasqyre, suficiti i bartur i vitit t€ kaluar, rezulton se kemi njé shpérputhje té
theksuar né mes té té hyrave vetanake, buxhetit dhe shpenzimeve. Njé analizé
sipérfaqésore na sjell te pérfundimi se kété vit e keni pérmbyllur me suficit prej
mbi 17 milion euro. Pse éshté fshehur kjo e dhéné né kété informaté, éshté ¢éshtje
e hartuesve. Por, sido qo gé té jeté, ky fakt shgetéson shumé, sepse, flet se kjo
geveri nuk éshté e pérgjegjshme me menaxhimin e parasé publike.

Avdullah Hoti tha se né bazé té Statutit t¢ Komunés sé Prishtinés dhe Ligjit pér
menaxhimin e financave publike, &shté hartuar kjo informaté pér shpenzimet
pér tre muaj, e cila né fakt tregon sa kemi shpenzuar dhe sa kemi arkétuar gjaté
kétij tremujori. Pasqyrat financiare té vitit 2012 nuk jané mbyllur deri mé 31
janar, tek atéheré pérfundimisht dihet sa jané té hyrat e vitit 2012 pér secilin
institucion, secilén komuné, dhe sa jané shpenzimet. Ne po i shpenzojmé kéto
mjete né pérputhje me ligjet né fuqi, prandaj ne po bartim suficit nga viti né vit,
por jo shkelje dhe keqpérdorim té parasé publike.

Shemsi Veseli konstatoi se ky suficit nuk éshté vetém kété vit, por kjo ka
ndodhur edhe viteve té kaluara. Kjo informaté ndryshon prej raportit, se raporti
normal votohet, informata nuk votohet, vjen vetém si informaté. Eshté dashur
ndoshta té jeté edhe mé e theksuar, pér arsye se kemi té béjmé me gjendjen
ekonomike financiare dhe realizimin e projekteve, dinamikén e tyre, qé éshté
dashur té pasqyrohen me disa fjali.

Lidhur me vérejtjet dhe sugjerimet e dhéna nga parafolésit, Kryesuesi dha
sqarime té nevojshme.



U konstatua se u pérkrah Informata pér arkétimin, shpenzimet dhe investimet
pér periudhén 1 tetor - 31 dhjetor 2012.

Pika e treté

Lidhur me Propozimvendimin pér formimin e komisionit vlerésues pér
dhénien e pronés komunale né shfrytézim, Agim Salihu, shef i Zyrés ligjore,
tha se

Kuvendi i Republikés s¢ Kosovés ka miratuar Ligjin nr. 04 L - 144, pér dhénien
né shfrytézim dhe kémbimin e pronés sé paluajtshme té komunés, dhe pér kété
duhet té formohet njé komision vlerésues pér dhénien e pronés sé paluajtshme té
Komunés né shfrytézim, i cili, sipas kétij ligji, duhet té pérbéhet prej 7 anétaréve.
Hazir Borovci, né emér té¢ GP té LDK-sé, pérkrahu miratimin e kétij propozimi
pér formimin e kétij komisioni vlerésues pér dhénien e pronés komunale né
shfrytézim.

Aziz Pacolli, né emér té GP té AKR-s€, u shpreh kundér emérimit té anétaréve té
komisionit njeréz qé nuk jané nga komuna e Prishtinés. Né formimin e
komisioneve té tilla anétarét e AKR-sé po anashkalohen, megjithaté mendojmé
se jemi partia mé e madhe opozitare né Kuvendin e Komunés sé Prishtinés,
késhtu gé ne jemi kundér kétij komisioni.

Liridon Restelica, né emér té GP t&é PDK-sg, e pérkrahu mendimin e z. Pacolli,
duke théné se edhe ne nuk e votojmé pér miratim.

Mejreme Berisha, né emér té GP té AAK-sé, e pérkrahu miratimin e propozimit.
Shefki Gashi, né emér té GP té LDD-sé&, shprehu mendimin se derisa nuk
paguhen kéto komisione, pérgjegjésia éshté zero, autorésia zero, puna éshté zero,
késhtu gé kété propozimvendim nuk e pérkrahim pér miratim.

Feti Mehdiu, né emér té Partisé sé Drejtésisé, i pérkrahu sugjerimet e
parafolésve. Edhe pse me ligj éshté késhtu si¢ éshté, edhe pér propozimin e z.
Pacolli mendoj qé ka mundési té mendohet, edhe pér kété qé e tha z. Gashi,
megjithaté kété késhtu si¢ éshté, e pérkrahim dhe ju urojmé sukses.

Sadri Ramabaja né emér té Lévizjes Vetévendosje, shprehu mendimin se kéto
komisione nuk do té duheshin té béheshin ekskluzivisht vetém né KPF, edhe pér
njé arsye shtesé, sepse njé pjesé prej neve nuk jemi té pranishém né KPF.
Pavarésisht késaj, ne po e shohim se nuk jané pérfillur edhe matematikat politike.
Kjo nénkupton se komisionet e késaj natyre do té duhej né fakt té ishin shprehje e
vullnetit politik té kétij Kuvendi, ky qé kemi kétu nuk éshté, prandaj ne
abstenojmé.

Me shumicé votash, pesé kundér dhe katér abstenime, u miratua Vendimi pér
formimin e komisionit vlerésues pér dhénien e pronés komunale né
shfrytézim.



Pika e katért

Lidhur me Propozimvendimin pér dhénin e strehimores publike né
shfrytézim té pérkohshém Qendrés Rinore dhe programit “Laboratori
inovativ”- i UNICEF-it né Prishtiné, shkurtimisht informoi Agim Gashi,
drejtor i Drejtorisé sé Shérbimeve Publike, Mbrojtjes dhe Shpétimit, i cili tha se
tani jané krijuar kushtet qé késaj gendre t'ia ofrojmé njé lokacion, i cili i plotéson
standardet pér aktivitete kulturore. Po ashtu edhe UNICEF-i éshté pérkrahés i
késaj gendre rinore né programet e saj.

Meliza Haradinaj, né emér té GP té AAK-sé, e pérkrahu kété propozimvendim
pér dhénien e Strehimores né shfrytézim Qendrés Rinore dhe Laboratorit
inovativ t& UNICEF-it. Ky projekt éshté edhe njé platformé e shkélqgyer pér
aktivitetet rinore dhe njé ndér katalizatorét e ndryshimeve shogérore dhe té
aktiviteteve rinore. Deri tash kjo platformé i ka realizuar mbi 41 projekte, té cilat
e kané aktivizuar dhe e kané pérkrahur aktivitetin rinor. Gjithashtu ju ftoj té
gjithéve gé té angazhohemi dhe té ngemé zérin jo vetém pér Ligjin pér
Prishtinén, por edhe pér Ligjin e rinis¢, i cili do t'i kodifikojé té gjitha
pérgjegijésité dhe té drejtat gé i takojné késaj shtrese shogérore.

Bekim Gashi, né emér té GP té LDK-sé, tha se e kemi shqyrtuar dhe analizuar
kété propozimvendim pér dhénien e Strehimores publike né shfrytézim té
pérkohshém Qendrés rinore dhe Laboratorit inovativ t&€ UNICE-it né Prishtiné.
Duke pasur parasysh qé Qendra Rinore né Prishtiné deri mé tani ka vepruar né
njé hapésiré jo té pérshtatshme pér t'i zhvilluar aktivitetet e saj, me kété vendim,
Qendrés Rinore té Prishtinés i krijohet njé hapésiré e pérshtatshme pér zhvillimin
e aktiviteteve edukative joformale, si dhe veprimtarité tjera té planifikuara nga té
rinjté. Ne si GP i LDK-sé&, e pérkrahim dhe e mbéshtesim kété vendim pér
miratim.

Aziz Pacolli, né emér té GP té AKR-s€, u shpreh né pérkrahje té céshtjeve qé
propozimvendimi.

Liridon Restelica, né emér té GP té PDK-s¢, pérkrahu kété propozimvendim, me
shpresé gé kjo Qendér Rinore nuk do té jeté Qendér e Forumit Rinor té LDK-sg,
por do té jeté Qendér e rinisé sé Prishtinés.

Sadri Ramabaja, né emér té Lévizjes Vetévendosje, shprehu opinionin se Qendra
e Rinisé dhe e Sportit éshté shndérruar né peng té mafis¢, dhe praktikisht niveli
gendror dhe ai lokal, nuk mund ta nxjerrin Ligjin e Prishtinés, pa marréveshje
me até mafi. Kjo gendér gé tash po i jepet né dispozicion rinisé, uroj té mos
shndérrohet si Pallati i Rinisé.

Lidhur me shqgetésimin e ngritur nga z. Ramabaja, Kryesuesi dha sqarime shtesé.
Besa Halimi - Zagragja kérkoi sqarim lidhur me kthimin e strehimores, né rast
nevoje, né gjendjen e méparshme. Le té jeté e rinisé, por mos ta humbé dedikimin
gé e ka pasur mé herét.



Njézéri u miratua Vendimi pér dhénien e strehimores publike né shfrytézim
té pérkohshém Qendrés Rinore dhe programit “Laboratori inovativ” i
UNICEF-it né Prishtiné.

Pika e pesté

Pér Propozimvendimin pér dhénien e trafos né shfrytézim KEK-ut -
Distribucionit té shpérndarjes, njésia né Prishtiné, Agim Gashi tha se éshté
propozuar gé ky aset t'i jepet né shfrytézim KEK-ut, né ményré qé Komuna té
shkarkohet me obligimet e ardhshme té mirémbajtjes dhe procedurave tjera.
Sadri Ramabaja tha se duhet ta kemi parasysh, sepse dihet qé Distribucioni
éshté privatizuar dhe nuk i jepet né pronési, por né shfrytézim.

Njézéri u miratua Vendimi pér dhénien e trafos né shfrytézim KEK- ut -
Distribucionit té shpérndarjes, Njésia né Prishtiné.

Pika e gjashté

Lidhur me Propozimvendimin pér plotésimin e Statutit té Qendrés Kryesore té
Mjekésisé Familjare, Valbon Krasniqi, drejtor i Drejtorisé sé Shéndetésisé dhe
Mirégenie Sociale, tha se éshté njé kérkesé e kahershme e menaxhmentit t&¢ QKMEF-sg,
qé Shéndetésia né Prishtiné té keté njé dité té shénuar.

Kérkesa e menaxhmentit t¢ QKMEF-sé éshté qé 21 gershori té jeté Dita e
Shéndetésisé, pasi qé mé 21 gershor té vitit 1999, jané rikthyer pér heré té

paré pas pérfundimit té luftés punétorét shéndetésoré né vendet e tyre té
punés.

Musli Mehaj, né emér té GP té LDK-sg, tha se ne e kemi analizuar miré kété
vendim dhe e pérkrahim né térési, duke sugjeruar qé Dita e Shéndetésisé sé
Prishtinés té jeté né kuptimin e ploté, jo vetém QKMF-ja, por kjo dité le té

jeté edhe pér Qendrén e Mjekésisé Urgjente.

Naim Makolli, né emér té GP té AKR-s&, e pérkrahu kété ndryshim né
Statutin e QKMF-sé. Megjithaté shprehu njé vérejtje, duke théné se ndoshta
éshté dashur gé kjo té kaloj edhe népérmjet Komitetit pér Shéndetési dhe
Mirégenies Sociale.

Liridon Restelica né emér té GP té PDK-sg, tha se e pérkrahim kété
propozimvendim pér miratim.

Shefqet Sylejmani né emér té GP té AAK-sé, e pérkrahu kété
propozimvendim pér miratim, por me njé sugjerim qé arsyetimi i kétij

vendimi té jeté mé i plotésuar.

Shefki Gashi, né emér té GP té LDD-sg, tha se kjo daté e cila éshté

propozuar gé té jeté Dita e Shéndetésisé, mos ndoshta po e suspendon
ekzistimin e dikurshém té shéndetésisé kétu.



Sadri Ramabaja, né emér té LV, e pérkrahu miratimin e kétij
propozimvendimi.

Njézéri u miratua vendimi pér plotésimin e Statutit té Qendrés Kryesore
té Mjekésisé Familjare.

Pika e shtaté

Lidhur me Propozimvendimin pér dhénien e pajisjeve né shfrytézim NPL
“Hortikultura” SH.A né Prishtiné, Agim Gashi tha se ky proozimvendim
té ndryshme, me géllim té ngritjes sé cilésisé sé shérbimeve né fushat né té
cilat operon Hortikultura.

Vjollca Rizani, né emér té GP té LDK-sé, tha se e kemi shqyrtuar kété
propozimvendim dhe, duke pasur parasysh nevojat qé ka NPL

cilésisé sé mirémbajtjes té sipérfaqeve publike, sidomos gjaté stinés sé
dimrit. Si GP kété propozimvendim e pérkrahim pér miratim.

Aziz Pacolli, né emér té GP té AKR-s€, shprehu déshirén qé kéto mjete té
shfrytézohen pér punég, se deri diku e kané treguar edhe veten se e
meritojné t’ju jepen mjetet qé iu nevojiten, andaj dhe e pérkrahim kété
vendim pér miratim.

Liridon Restelica, né emér té GP té PDK-sé, e pérkrahu kété
propozimvendim pér miratim.

Astrit Hasani, né emér té GP t& AAK-sé, e pérkrahu miratimin e kétij
propozimvendimi.

Besa Rafuna, né emér té GP té LDD-s¢, e pérkrahu miratimin e
propozimvendimit.

Feti Mehdiu, né emér té GP té Partisé sé Drejtésis€, e pérkrahu miratimin e
propozimvendimit.

Sadri Ramabaja, né emér té Lévizjes Vetévendosje, gjithashtu pérkrahu
miratimin e kétij propozimvendimi.

Njézéri u miratua Vendimi pér dhénien e pajisjeve né shfrytézim NPL
“Hortikultura” SH.A. né Prishtiné.

Pika e teté

Propozimvendimi pér subvencionimin e mjeteve financiare NPL
“Hortikultura” SH.A. né Prishtiné, né pika té shkurtra informoi Agim
Gashi, duke cekur se Hortikultura do té subvencionohet me mjete
financiare pér blerjen e fidanéve dhe mbjelljen e tyre né disa rrugge té
Prishtinés.



Vjollca Rizani, né emér té GP té LDK-s¢, e pérkrahu miratimin e kétij
propozimvendimi.

Naim Makolli, né emér té GP té AKR-sé, e pérkrahu kété propozimvendim
pér miratim, por me disa vérejtje. Shihen disa paqartési né arsyetim, andaj
do té donim té dinim se ¢faré lloj drurésh dekorativ do té mbillen.

Besa Halimi - Zagragja, né emér té GP té PDK-sé, pyeti se a ka pasur
proces tenderues, i cili e ka paré até vleré, apo éshté pércaktuar se aq
kushton edhe éshté kryer. Sipas arsyetimit, thuhet se kéto mjete paskan
gené té dedikuara pér rregullimin e ashensoréve, mjete qé kané mbetur pa u
shfrytézuar, e tani po shfrytézohen pér druré dekorativé. A do té thoté qé
liftat nuk do té rregullohen dhe pse éshté béré bartja e ktyre mjeteve prej atij
pozicioni né tjetér pozicion.

Lidhur me vérejtjen e dhéné nga z. Makolli dhe znj. Halimi, Agim Gashi
dha sqarime té nevojshme.

Abdullah Hoti sqaroi se kéto mjete, né shumén prej 300.000 €, shkojné né
llogariné e NPL “Hortikultura”, por kjo ndérmarrje shpall tender né
pérputhje me Ligjin pér prokurim publik dhe prapé e zgjedh ofertén qé
éshté mé e lira.

Sadri Ramabaja, né emér té LV, shprehu shqgetésim rreth kétij
propozimvendimi, duke shtuar se ne jemi déshmitaré se mosmirémbajtja e
sipérfaqgeve té gjelbéruara, éshté halli i kryeqendrés soné.

Neé vitin 2011, rreth 10 hektaré jané mbjellé dhe kultivuar me druré haloré
né kodrat e ligenit té Prishtinés, né bashképunim me Komunén, dhe t&é
subvencionuar nga USAID-i. Sot né até zoné nuk ekzistojné as edhe 2% té
atyre haloréve, té cilét jané shkatérruar, sepse askush nuk éshté kujdesur
pér mirémbajtjen e tyre.

Kétij vendimi i mungon njé plan i detajuar se ¢faré do té bénte NPL
“Hortikultura”, do té kishte tender apo jo, u theksua kétu tek pas vérejtjeve
pér ¢mimin e larté etj. Po,r derisa éshté kjo formé e geverisjes, respektivisht
e keqgeverisjes sé parasé publike, duke ridestinuar vazhdimisht pér té
gjetur arsyetim, pastaj se pse na kané mbetur kéto té holla té pa
shfrytézuara, kjo éshté pikérisht ana mé shqgetésuese. Natyrisht, kjo éshté
arsyeja qé ne na bén qé té abstenojmé, mos ta votojmé kété
propozimvendim.

Astrit Hasani, né emér té GP té AAK-sé, e pérkrahu propozimvendimin pér
subvencionimin e mjeteve financiare, duke propozuar qgé té shtohet edhe
lagjja “Kodra e Diellit”, rruga pér “Gérmi” dhe lagjja “Vneshtat”.

Liridon Restelica, né emér té GP té PDK-sé, e pérkrahu miratimin e
ropozimvendimit.

Lidhur me shqetésimin e ngritur nga z. Ramabaja, Avdullah Hoti dha
saqrime té nevojshme.

Shefki Gashi, né emér té GP té LDD-sé, shprehu mendimin se parprakisht
éshté dashur té béhet analiza e tokés sé Prishtinés pér ata druré se a i



adaptohen kétyre kushteve pér mbjellje, por nése mbillen, duhet edhe té
mirémbahen. Prishtinés i nevojiten druré dekorativ mé té liré dhe mé
ekonomik.

Feti Mehdiu, né emér té GP té Partisé sé Drejtésisé, tha se ne do ta 1émé né
pérgjegjésiné e ekspertéve, edhe pse ¢cmimi na éshté dukur se éshté i larté.
Do ta pérkrahim késhtu si éshtg, por le té kené parasysh se mjafton té
kultivohet dicka né Prishtiné qé géndron 200 ose 300 vjet, mendoj se mjaft
do té ishte.

Me shumicé votash, dy abstenime ( Sadri Ramabaja dhe Aférdita Veliu), u
miratua Vendimi pér subvencionimin e mjeteve financiare NLP
“Hortikultura” SH.A. né Prishtiné.

Pika e nénté

Lidhur me Informatén pér suksesin e nxénésve né gjysémvjetorin e paré té
vitit shkollor 2012/2013, té pranishmit i njoftoi Halim Halimi, drejtor i
Drejtorisé sé Arsimit. Ai tha se kjo éshté njé informaté, e nuk éshté analizé, as
raport. Informata pér suksesin e nxénésve &éshté paraqitur pér tri nivele, niveli i
paré prej klasés 1-5, niveli i dyté prej klasés 6-9, dhe nivelin e treté 10-12,
pérkatésisht 13 arsimi i mesém i larté. Né kété informaté éshté pasqyruar edhe
suksesi pér té tri nivelet e arsimit, mungesat dhe disa ¢éshtje tjera té cilat kané
ndikuar né mbarévajtjen e mésimit gjaté késaj periudhe.

Ajnishahe Azemi tha se GP i LDK-sé e ka analizuar kété informaté pér suksesin
e nxénésve né gjysmeévjetorin e paré té vitit shkollor 2012/2013. Kjo informaté
éshté shumé pérmbajtjesore, me té dhéna té shumta, té cilat paraqesin njé
pasqyré reale té suksesit té arritur né kété gjysmévjetor, mirépo mund té
konstatojmé se suksesi éshté pak sa i fryré, numri i madh i mungesave etj. Nga
kjo kemi nxjerré konstatimin se duhet té gjithé té angazhohemi ta pérmirésojmé
suksesin né baza reale, né té gjitha nivelet e arsimit. Duhet kérkuar nga Ministria
e Arsimit gé té formohet numér i mjaftueshém i grupeve profesionale, té cilat do
té bénin monitorimin dhe vlerésimin e arsimit.

GP i LDK-sg, informatén e vleréson shumé pozitivisht.

Aziz Pacolli, né emér té GP té AKR-s¢, shprehu mendimin se né ¢do informaté
po pérsériten té njéjtat gjéra. Cdoheré po kemi vetém informaté, asnjéheré nuk
po diskutohet seriozisht rreth ¢éshtjes sé cilésisé sé arsimit. Mendoj se obliguesi
kryesor pér kontrollimin e mésimdhénies dhe mésimdhénésve, éshté drejtori i
shkollés. Pér kéto gjéra dhe kéto informata kisha kérkuar qé, né njé té ardhme
shumé té afért, té mos jeté vetém informaté pér arsimin, por té jeté céshtja e
arsimit si piké e rendit té dités. Pér té luftuar kété dukuri né arsim, konkretisht
pér ta luftuar mospunén e mésimdhénésit éshté niveli lokal.

Kontrolli i paré i mésimdhénésit duhet té jeté stafi i shkollés, né krye me drejtorin
e shkollés, pastaj Komuna dhe niveli gendror.



Besa Halimi-Zagragja, né emér té GP té PDK-sé, tha se paraprakisht éshté
dashur gé té jeté edhe njé analizé rreth ¢éshtjes sé arsimit, sepse veté réndésia e
temés sé arsimit éshté e tillé. Sa u pérket kompetencave se kush ¢faré
kompetenca ka, ne paraprakisht do té duhej té ndaleshim né até se a i ka kryer
secili detyrat e veta dhe kompetencat. Uné besoj qé drejtori i Drejtorisé sé Arsimit
e bén njé plan té punés sé tij, dhe kété plan té punés sé tij qofté vjetor, qofté mé
afatgjaté, e bén né bazé té njé analize, jo vetém té infrastrukturés dhe gjérave
tjera, por edhe té suksesit, vijueshmérisé, sigurisé, disiplinés dhe shumécka tjetér.
Drejtori i shkollés éshté vlerésuesi edhe kontrolluesi i paré i mésimdhénésit. Jané
shumé faktoré qé ndikojné né mbarévajtjen e mésimit, si numri i madh i
mungesave, dukuri shqetésuese kjo e cila po na pérséritet. Gjithashtu jané shumé
¢éshtje e gé nuk jané dhéné né informaté, as roli i prindérve, siguria né shkolla,
disiplina qé éshté tejet e réndésishme et;.

Mejreme Berisha, né emér té GP té AAK-sg, tha se arsimi jo vetém né komunén
toné, por né téré Kosovén éshté né gjendje té réndé. Pér kété ¢éshtje éshte
institucioni mé i larté qé duhet t& mendojé pér kéto gendra, shkolla pér té gjitha.
Megjithaté, problemi né arsim né Kosové né pérgjithési éshté né mjerim, por nuk
dimé se si ta gjejmé até zgjidhje. Mé dhimbset gjithé arsimi ku njerézit vérteté
kontribuojné sa munden, por kushtet na dirigjojné dhe jemi ku jemi.

Shefki Gashi, né emér té GP té LDD-sg, tha se pér gjendjen né té cilén gjendet
arsimi éshté pér té ardhur keq, andaj kjo éshté pérgjegjési e té gjithéve.

Ne duhet ta hulumtojmé njé fenomen gqé ka ndikuar dukshém né pérqindjen e
suksesit té nxénésve né te tri nivelet e arsimit. Céshtje tjetér gé ndikon né
suksesin dhe mbarévajtjen e mésimit, éshté edhe kuadri jo profesional, andaj
sugjeroj qé Drejtoria e Arsimit t€ marré masa né kété drejtim.

Feti Mehdiu, né emér té GP té Partisé sé Drejtésisé, béri njé sugjerim rreth
kritereve pér vlerésimin e suksesit té€ nxénésve. Lidhur me kété do déshiroja qé
kjo té jeté njé puné mé e vetédijesuar te arsimtarét, te stafi tjetér qé ata ta rrisin
suksesin. Numri i madh i mungesave po té krahasohet me notén mesatare,
mendoj se nuk éshté reale. Pérderisa ligji e ka hequr inspekcionin népér shkolla,
mendoj se éshté béré gabim dhe ligjit duhet t'i béhen vérejtje, sugjerime, qé
shkollat té mos lihen pa kurrfaré kontrolli.

Pajtohem me parafolésit qé kérkojné gé disiplinén ta béjmé edhe veté ne.
Gjithashtu duhet té kemi njé informaté, apo njé analizé qé té béhet né nivel té
komunés, ¢faré disipline kané drejtorét, prindérit, nxénésit, dhe pastaj me e
pércjell atje lart ku duhet.

Sadri Ramabaja, né emér té Lévizjes Vetévendosje, tha se té gjithé jemi té
shqgetésuar pér kété gjendje, por askush nuk térheqé paralele se kush ka
pérgjegjési. Nga informata shihet qarté se ka rénie té suksesit, si¢ u potencua, nga
cikli né cikél.

Pavarésisht té metave qé ka Ligji pér arsimin e larté dhe parauniversitar, ky ligj
nuk e amniston pérgjegjésiné e Drejtorisé sé Arsimit t& komunés soné. Ligji nuk
thoté gé né njé shkoll¢, gé nga viti 1984 té jeté i njéjti drejtor, edhe po té ishte ai



mé i miri i mundshém, ndérkaq né nivel té shkollave tona, kemi drejtoré té pa
pérgjegjshém térésisht. Drejtorét me mungesé té performancés pozitive, né bazé
té ligjit ekzistues, drejtoria mund t'i largojé nga detyra, gjithashtu mund t'i
largojé edhe arsimtarét. Sa i pérket té dhénave pér notén mesatare, shihet se né
shkollimin fillor kishim 73.14% té nxénésve me sukses té shkélqyer, né ciklin e
arsimit t& mesém té ulté 30.67% dhe né ciklin e mesém té larté shkon né ményré
katastrofale né 14.7%, shihet se ajo ka njé ndryshim shumé té madh. Insistoj gé ne
té gjejmé ményra té ngarkojmé eksperté, ta analizojmé situatén né arsim, dhe né
njérén prej mbledhjeve té ardhshme, té dalim me konkluzione konkrete.
Vjollca Dibra-Ibrahimi shprehu mendimin se té gjithé jemi pajtuar pér gjendjen
e arsimit jo vetém né nivel komune, por edhe né até gendror, e cila nuk éshté
aspak e kénaqshme. Pajtohem me propozimin e z. Ramabaja, gé ta mbajmé njé
seancé pér gjendjen e arsimit né komuné dhe té dalim me konkluzione té
posa¢me dhe me kérkesa gé i drejtohemi nga ky kuvend edhe nivelit gendror,
pér ndryshimet qé duhet té béhen urgjentisht né arsim né té gjithé vendin. Sa i
pérket mungesés sé cilésisé, mund té them se kemi edhe problemin e punésimit
té stafit té ri. Mendoj se jemi shumé vigjilent dhe jemi duke punuar né kété
drejtim, por do té mundohemi gé sé bashku, nga kjo seancé e kuvendit, t&
vendoset pér mbajtjen e njé seancé té posagme dhe té nxjerrim konkluzione tjera.
Sofije Kllokoqi tha se kjo informaté ishte e pérshkruar ashtu sig ia kané
dorézuar shkollat. Edhe né Komitetin pér arsim shfagen disa mendime, por

ajo qé na béné mé sé shumti prekése éshté notimi i ciklit té ulét qé qenka i

buté, pastaj éshté zbatueshmeéria e trekéndéshit prind-nxénés-

mésimdhénés. Ndérsa népér shkollat e larta veg bie ai trekéndéshi qé duhet

me gené prindi- nxénési dhe mésimdhénési. Pér mos suksesin e nxénésve
mendoj se mésimdhénési éshté ai fajtori mé i madh pastaj prindi qé e lené
fémiun pa njé interesim té madh. Po t'i mbajmé orét plotésuese cka éshté
primare dhe shumé e shkélqyeshme, né pérgjithési dukshém do té

pérmisohej suksesi.

Aziz Pacolli ngriti njé shqetésim rreth késaj informate, me ¢’rast tha se
befasohem kur drejtori tenton né bazé té ligjit ta mbrojé mos punén e
arsimtarit. Mendoj se kjo éshté njé papérgjegjési gé ndoshta vjen prej

drejtorit té komunés e deri te mésimdhénési. Kjo éshté ajo tragjedia mé e
madhe kur tentohet ligjérisht té mbrohet papunésia e mésimdhénésit.

Naim Makolli tha se té gjitha ato probleme gé u cekén rreth mbarévaijtjes sé
mésimit besoj se nuk i kemi népér té gjitha shkollat e Prishtinés.

Uné mundem me théné me shumé pérgjegjési se njé ndér ato shkollat qé
funksionon shumeécka né rregull dhe gé nxirren nxénésit me kapacitet
intelektual shumé té miré éshté edhe shkolla fillore “Hilmi Rakovica”.

Prandaj nuk do té ishte miré qé té diskutojmé késhtu né gjenerale gjithcka,
duhet t'i shohim edhe gjérat tjera, gjendjen financiare té arsimtaréve etj. qé
analiza té jeté pak mé ndryshe.



Lidhur me vérejtjet, sugjerimet dhe shgetésimet e ngritura nga parafolésit
rreth mbarévajtjes sé¢ mésimit né tre nivelet e arsimit, Halim Halimi dha
sqarime té nevojshme.

Pika e dhjeté dhe e njémbédhjeté
Pyetje, pérgjigje dhe té ndryshme

Astrit Hasani tha se emérimi i rrugéve éshté aprovuar por ende mungojné
shenjat, numrat dhe hartat e rrugéve. Edhe adresa ime ku uné banojé nuk
ka numér. Ju lus gé ta merrni né konsideraté kérkesén time gé té kryhet kjo
puné njéheré mire, sepse jemi kryeqytet dhe duhet té jemi shembull pér
komunat e tjera.

Po ashtu kam edhe njé pyetje pér Drejtorin e Arsimit. Pse ende nuk &éshté
béré rrethoja e Shkollés fillore “Xhavit Ahmeti” ku dihet rreziku qé i
kanoset nxénésve?

Agim Gashi, drejtori i Drejtorisé sé Shérbimeve Publike, Mbrojtje dhe
Shpétim tha se sa i pérket shenjézimit ne e kemi kontraktuar njé¢ Kompani
pér vénien e shenjave pér emértimit té rrugéve dhe vendbanimeve, proces i
cili ende po vazhdon me disa probleme té vogla teknike qé po shfagen
sidomos né rrugét e reja. Sa i pérket vénies sé numrave, pritet qé kété
projekt ta realizon Agjencia Katastrale.

Halim Halimi, drejtor i Drejtorisé sé Arsimit tha se pér kété vit éshté né
projket rregullimi i rrethojave té shkollés fillore “Xhavit Ahmeti”.

Naime Osmani tha se né seancén e fundit kam parashtruar njé pyetje apo té
them njé kérkesé té qytetaréve qé ishte mé urgjente ndérsa té tjerat i kam
parashtruar me shkrim dhe nuk mé &éshté kthyer pérgjigje.

Kérkesa éshté né lidhje me kanalizimin né fshatin Vranidoll né gjatési prej
100 metrave dhe nuk éshté intervenuar.

Po ashtu kam béré pyetje pér kanalizimin né Besi pér té dy lagjet, si dhe
pyetja tjetér ka gené trotuaret né fshatin Besi brenda fshatit po ashtu edhe
pérgjaté magjistrales Prishtiné - Podujevé, gjegjésisht deri né udhékryq né
fshatin Besi por jo deri te shkolla. Ndértimi i kétij trotuari do t'ju
mundésonte 1évizje me té sigurt té nxénésve pér né shkollé.

Po ashtu kemi kérkuar edhe ndértimin e njé mbi kalimi apo nénkalimi né
fshatin Besi. Kérkoj nga Drejtoria e Infrastrukturés Lokale cofté edhe ajo e
Shérbimeve Publike qé né kété drejtim lidhur me kéto kérkesa té qytetaréve
té mé pérkrahin apo edhe té mé kthejné pérgjigje me shkrim.

Ridvan Shahini drejtor i Drejtorisé sé Infrastrukturés Lokale tha se
kanalizimi gjendet brenda shkollés kurse né Vranidoll éshté ndértuar para
pesé viteve nga ana e Drejtorisé sé Bujgésisé, dhe ai kanalizim funksionon
miré. Né oborr té shkollés e mirémban shkolla ose Drejtoria e Arsimit.



Sa i pérket trotuareve kérkesat pér ndértimin e tyre jané né Zyrén e
Prokurimit

Mejreme Berisha ngiti njé shqetésim qé kané ofruar qytetarét e fshatrave té
Prishtinés, e qé ka té bé&jé me Sektorin e bujgésisé duke shtuar se ka gené njé
subvencioni né fidanishte dhe né bletari. Pjesa dérmuese e atyre fidanéve qé
jané dedikuar prej Bashkésisé evropiane mbi 80% té atyre qé jané mbjell me
vonesé né komunén toné jané tharé edhe pérkundér kujdesit pér ujitje té
vazhdueshme. Edhe pjesa dérmuese e bletéve kané vdekur pas njé muaji.
Pér kéte céshtje pikérisht i drejtohem Sektorit té bujgésisé gé té na jepet njé
pérgjigje se ¢cka éshté né pyetje.

Besa Halimi -Zagragja tha se né Komitetin pér arsim éshté trajtuar ¢éshtja e
ikjes sé nxénésve nga mésimi né kohén e faljes sé drekés, dukuri kjo qé do
duhej té shqyrtohej pak né nivelin e Drejtorisé sé Arsimit e pas késaj duhet
té jeté puné edhe pér inspeksionin. Gjithashtu né anén tjetér éshté njé
ekstremizém tjetér, p.sh. me rastin e viti té ri ményra se si kané reaguar
nxénésit qé kané familjet mé ekstreme fetare kundér pemés sé vitit té ri,
késhtu gé do duhej té ngrihej kjo ¢éshtje tek mésimdhénésit ti neutralizojné
Né anén tjetér nga Komiteti ka dal edhe njé kérkesé qé kérkon njé pérgjigje
me shkrim qé ta dimé njéheré mé qarté a ka mundési té béhet pagesa e
anétaréve té komiteteve pér ményré gé ato té jené edhe mé funksionale dhe
té ndihmojné edhe punén e kétyre mungesave gé jané edhe népér drejtori
si¢ e ceki edhe drejtori i arsimit.

Naim Makolli tha se né mbledhjen e fundit kam ngritur disa ¢éshtje, kam
ngritur edhe ¢éshtjen e disa faturimeve té dyfishta qé kané gené né
ujésjellés. Pér kérkesén qé kam béré, nga kompania e ujésjellésit “Prishtina”
mé éshté kthyer njé pérgjigje, ku thoté se duhet té sjelli argumente tjera
shtesé, pér arsye se ujésjellési thoté se nuk éshté e vérteté.

Uné vetém i kisha propozuar atij ekipit se deklarimet e tyre nuk géndrojné
dhe se aty vérteté ka pasur fatura té dyfishta. Céshtja tjetér ishte edhe e
lidhjes sé trafos té dyfishta, ku padrejtésisht qytetarét tané bien né
kategoriné B dhe C. Uné i kam ngritur kéto ¢éshtje se ne duhet té ju b&jmé
njé zgjidhje sepse jemi té thirrur né até drejtim.

Edon Myftari, drejtor i Drejtorisé s¢ Administratés, i njoftoi késhilltarét e
Kuvendit, duke cekur se me rastin e kryerjes sé punéve zyrtare né Komuné,
do té jeté né dispozicion njé parking pér parkimin e automjeteve private.
Rexhep Mustafa parashtroi kéto pyetje:

Banorét e lagjes “Vellusha” pyesin se ¢cka éshté me planin e asaj lagje, kur e
dimé se para njé viti jané dhéné disa vérejtje dhe deri mé tani nuk kemi
asnjé informaté.

E dyta, banorét e pjesés rurale kané kérkesé nga inspekcioni gé bile njé heré
apo dy heré né muaj inspektorét té dalin né teren dhe ti vizitojné fshatrat.



Ka problem me hedhjen e mbeturinave, me hedhjen e dheut aty ku nuk ka
kanalizim pér ujérat e zeza dhe si pasojé e késaj mund té vije deri te njé
konflikt i mundshém mes banoréve. Kérkoi qé inspekcioni duhet té pérgatit
njé fletushké dhe né mes té ¢do fshatit ti njoftojé qytetarét me obligimet qé i
kane.

Gjithashtu tjetér problem éshté edhe ndértimet qé po béhen buzé rrugéve,
mendoj se duhet té informohen qytetarét sa kané té drejté apo jo me gitur
murin buzé rrugés apo shtépiné, kur e dimé se rrugét jané shume té
ngushta dhe pengojné 1évizjen né komunikacionin.

Ajnishahe Azemi parashtroi kéto pyetje:

Né emér té qytetaréve pér nénkalimin qé éshté né rrugén “llir Konushevci”
nén hekurudhé dhe né rrugén aty afér né fakt déshirojné té diné se kur do té
jeté gati, sepse thuhet se gjendja ekzistuese paraqet rrezik pér jetén e
qytetaréve.

Tjetra pyetje éshté né emér té nxénésve té gjimnazit “Xhevdet Doda” po
sigurisht edhe qytetarét jané té interesuar pér nénkalimin atje né
“Lakérishta” kur do té jeté i gatshém.

Pér céshtjet e ngritura nga znj. Azemi, sqarime shtesé dha kryesuesi.
Lidhur me ¢éshtjet e ngritura nga parafolésit, sqarime té nevojshme dhané
Agim Gashi dhe Ridvan Shahini.

Mbledhja mbaroi né orén 14:00.

Procesmbajtési Kryesuesi i Kuvendit
Zijadin Gashi Sami Hamiti, ecc. i dipl.



